
	c)
	âttĕ muttom vuoiŋâstâmsâjek jâ ǫrromsâjek vuowdest dâhjĕ vuowde lâkkâ æi oaǯǯŏ âd'nujuvvut,

	d)
	âttĕ boaʒŏguođŏtæbme gâl'ga læt gil'dujuvvum dâggar ǣdnâmist gǫst læ goac'cĕvuow'de dâhjĕ gǫsâ læk gil'vujuvvum goac'cĕmuorrâ-siebmânâk dâhjĕ goac'cĕmuorâk. Mærradus sat'ta mâidai sistes doallât dâm, âttĕ gieldŏsǣdnâmâ čâđâ ī oaǯǯŏ bǫc'cuiguim jǫttet.


Gǫ muottâ jâ guottomdilalâšvuođâk dâkkik boaʒŏæigadii
erinoamaš dārbâšlâǯ'ǯan oaǯ'ǯot lǫbe bǫc'cuidis guođŏtit dâggar
ǣdnâmist mi læ gil'dujuvvum dām pārâgrāffâ d. miel'dĕ, sat'ta
fylkësman'ne, dâggar ævtoiguim mâid sǫn visubut mærredâ,
oanĕkeb ai'gai mieđetit dâid gieldŏs-mærradusâid ǫrrot doalâkæt'ta.

32. §. Muorâi čājetæbme.

Gǫnâgâs sat'ta fylkâ dâhjĕ fyl'kâ-oase harrai mærredit âttĕ
ǫđđâ lâs'tâmuorâk jâ mies'tâgâk oǯ'ǯuk dǫbbĕ val'dujuvvut duššĕ
čājetæme miel'dĕ.

Gǫnâgâs âd'da visub njuolgâdusâid muorâi čājetâmvuoǥe
harrai, nugŏ: mân lakkai gâl'ga čājetuvvut jâ gī gâl'ga čājetit,
mǫvt rii'do, mi čājetæme gǣǯeld ǫc'ce jâ čājetæg'gje gâs'kii
gārtâš, gâl'ga čillgijuvvut.

Čājetæbme gâl'ga dâk'kujuvvut masotâǥâ.

33. §. Gǫnâgâs âd'da visub njuolgâdusâid jǫt'tesabmĕlâǯǯâi
muorrâčuop'pâmâ, bæs'sĕ- jâ bar'kŏ-lǫg'gomâ harrai.

34. §. Muorâi mak'so.

Stāttâ vuowdest val'dujuvvum muorâi ǫwdâst ī mak'sujuvvu
mikkege.

Muttŏ privat vuowdest val'dujuvvum ǫđđâ lâs'tâmuorâi ǫwdâst
læk jǫt'tesabmĕlâǯǯâk gædnĕgâsâk mak'set, gǫ sist gai'beduvvu
mak'so.

Buorrĕ munest ǫw'dâl gǫ boaʒŏguottom-distrivtâst jǫt'tajik,
gâl'gik jǫt'tesabmĕlâǯǯâk bâjasâd'det vuowde æigadii mân ǫllo
si læk val'dam dâggar muorâid mâk gâl'gik mak'sujuvvut.

Jǫs ī sǫp'pujuvvu æk'todāttulâǯǯât mavso âl'dĕ, de mærreduvvu
mak'so ārvuštâllâmdoaimâtusâst, mâid lænsman'ne stiw'ri.
Ārvuštâllâmdoaimâtusâst mærreduvvu mâidai goab'ba bælle

